
UUM ONLINE: UUMIT menerusi Pengarahnya, Kamarudin Abdullah telah menyerahkan kunci Student 
Lounge Melati kepada Penolong Naib Canselor UUM COLGIS, Prof Madya Dr Ahmad Bashawir Abdul 
Ghani di Bangunan COLGIS, tadi. 
 
Student Lounge Melati merupakan Student Lounge ketiga dan terakhir yang diserahkan UUMIT 
selepas UUM CAS dan UUM COB, baru-baru ini. 
 
Dengan adanya Student Lounge tersebut akan memudahkan pelajar untuk bertemu dan 
membincangkan aktiviti akademik atau bukan akademik dalam suasana yang santai dan selesa, selain 
boleh digunakan sebagai tempat untuk mengadakan mesyuarat serta pertemuan kakitangan dengan 
pelawat. 
 
Student Lounge yang telah diserahkan itu kini akan dipertanggungjawab sepenuhnya kepada ketiga-
tiga kolej berkenaan. 
 
Antara kemudahan yang disediakan di Student Lounge ini ialah Wifi berkelajuan tinggi, lima unit 
komputer dengan akses internet, kaunter khidmat pelanggan dan ruang multimedia. 
 
Selain pembukaan Student Lounge di UUM CAS, UUM COB dan UUM COLGIS, pelajar juga boleh 
menggunakan kemudahan disediakan di Student Lounge di semua Inapan Siswa (INASIS). 
 
Hadir sama, Dekan Pusat Pengajian Kerajaan, Prof Madya Dr. Zaheruddin Othman;  Dekan Pusat 
Pengajian Undang-undang, Dr Zainal Amin Ayub; Dekan PPA UUM COLGIS, Prof Madya Dr Rusdi 
Omar dan pegawai-pegawai kanan UUM. 

